
50 Sena Ilu I-Papa Pawlu VI
mar Pellegrin fl-Art Imqaddsa

Malta salvat lil Pawlu
Pawlu jsalva lil Malta

Is-Sagrificcju ta’ Kristu (1)

Ir-Riferenzi Biblic¢i fl-Enciklika
“Lumen Fidei” (2)

L-Imberkin u I-Mishutin
’Mt 25, 31-46

ditorjal

ta’ Patri Twanny Chircop ofm

L-EwweL PapPa

FL-ART IMQADDSA

Minn zZmien San Pietru l-ebda Papa qatt

ma rifes I-Art Imqaddsa. Kellu jkun il-Papa
Pawlu VI i, fil-granet 4-6 ta’ Jannar 1964 gie
bhala pellegrin fl-Art ta’ Gesu. Din is-sena
qeghdin infakkru 1-50 anniversarju minn din
il-grajja hekk importanti. Importanti mhux
biss ghaliex il-Papa gie 1-Art Imqaddsa,
imma fuq kollox ghax kien f'dik 1-okkazjoni
li, wara mijiet ta’ snin ta’ firda bejn il-Knisja
tal-Lvant (Kostantinopli) u I-Knisja tal-
Punent (Ruma), firda li bdiet fl-1054, il-Papa
Pawlu VI iltaga’ mal-Patrijarka Ekumeniku
ta’ Kostantinopli, Atenagoras, proprju
f’Gerusalemm, f’gest ta’ rikon¢iljazzjoni li
fetah berah il-bibien tad-djalogu ekumeniku
bejn il-Knisja Kattolika u I-Knisja Griega
Ortodossa.

Hu ghal din ir-raguni li din il-harga tar-
Rivista “L-Art Imqaddsa” se tkun iddedikata
bmod partikulari biex tfakkar din il-grajja
storika, li fiha I-Frangiskani tal-Kustodja
tal-Art Imqaddsa kellhom sehem importanti
u uniku. Ghall-ewwel darba fl-istorja twila
u glorjuza tal-Kustodja tal-Art Imqaddsa,
il-Frangiskani laqghu lis-successur ta’ San
Pietru fl-istess Art li fiha l-ewwel Papa kien
ghex bhala sajjied fuq 1-Ghadira tal-Galilija.
Fir-rakkont taghna sejrin nuru d-diversi
wagfiet li ghamel Pawlu VI fi vjagg li kien
unikament pellegrinagg li bhalu I-ebda

Papa ma rnexxielu jaghmel, ukoll jekk minn
dak iz-zmien assistejna ghall-vjaggi fl-Art



...editorjal

L-Ewwel Papa
fl-Art Imqaddsa

Imgaddsa tal-Papa Beatu
Gwanni Pawlu II (20-26
ta’ Marzu 2000), ta’ Papa
Benedittu XVI (8-15 ta’
Mejju 2009) u din is-sena
wkoll ghall-vjagg ta’ Papa
Frangisku, li se nassistu
ghalih fl-24-26 ta’ Mejju
2014, proprju biex ifakkar
il-50 anniversarju mil-
laggha ta’ Pawlu VI u
Atenagoras.

Hu veru li z-zminijiet t&’
Pawlu VI kienu differenti.
L-Art Imqaddsa kienet
geografikament differenti
minn kif inhi llum. Pawlu
VI seta’ jghaddi bla ebda
tahbit mill-Gordanja
ghal-Lhudija, biex izur
Gerusalemm u Betlehem,
billi dak iz-zmien il-
Lhudija kienet taghmel
parti mill-Gordanja.
Kienet biss il-Galilija,
bis-santwarji ta’ Nazaret,
Tabor, Kana u s-santwarji
tal-Ghadira tal-Galilija,

li kienet parti mill-

iStat modern ta’ Israel.

L-affarijiet kellhom jinbidlu
f-1967, meta Israel okkupa
1-Lhudija u s-Samarija
(ix-Xatt tal-Punent). Maz-
zmien l-awtorita kemm ta’
Israel kif ukoll tal-Awtorita
Palestinjana, issahhet sew,
hekk li 1-vjaggi papali hadu
wkoll xejra ta’ zjarat statali
barra milli pellegrinaggi bi
skop purament religjuz u
pastorali.

Dan kollu, izda, ma jtellef
xejn mill-iskop tal-vjagg
fl-Art Imqaddsa mibdi
minn Pawlu VI, u li
1-Papiet ta’ warajh qed
ikompluh. L-iskop hu
dejjem dak li 1-Papa, bhala
isqof ta’ Ruma, jmur lura
lejn I-Art li fiha twieled
il-Kristjanezimu, 1-Art

li semghet il-Vangelu
mxandar minn Kristu u
1-Appostli, I-Art li fiha
1-Knisja taf il-bidu taghha
fi¢-Cenaklu nhar Ghid
il-Hamsin, I-Art fejn
il-Knejjes Insara jsibu
l-origini taghhom u li

fiha kollha kemm huma
ghandhom dritt u dmir li
jghixu u jxandru l-messagg
Kristjan.

Il-gest umli u profetiku

ta’ Pawlu VI kien bidu ta’
era gdida fir-relazzjonijiet
bejn I-Insara. Proprju
fl-Art li fiha tidher bmod
¢ar il-firda bejn il-Knejjes,
u l-aktar fl-istess Postijiet
tal-Fidwa l-aktar qaddisa,
bhalma huma 1-Bazilika
tal-Qabar ta’ Kristu
f’Gerusalemm u 1-Bazilika
tan-Nativita { Betlehem,
hemm bzonn li I-Insara
jkomplu jaghtu xhieda
tas-sejha komuni taghhom
li jxandru lil Kristu u
1-Vangelu tieghu. Hu

t'din 1-Art fejn jiltaqghu
l-Lvant u I-Punent, iz-zewg
pulmuni tal-Knisja, kif
sejhilhom il-Papa Gwanni
Pawlu II. Kien ghalhekk
gest profetiku li, proprju
f'din 1-Art, is-successur

ta’ San Pietru f’Ruma u
s-successur ta’ SantAndrija



f’Kostantinopli, jiltaqghu
f’mument ta’ rikonciljazzjoni
u mahfra reciproka wara sekli
shah ta’ firda.

Ghaddew 50 sena minn dan
il-gest uniku. Jekk id-diskors
ekumeniku ha spinta’l
quddiem, l-aktar fid-djalogu
bejn il-Knejjes, fl-Art
Imqaddsa l-ekumenizmu
jibqa’ realta komplessa u
sofferta. Minkejja kollox,
fl-Art Imqaddsa, id-diskors
ekumeniku dejjem kien,
ghadu u jibga, miraklu
tal-providenza. Ghax
hawnhekk mhux qed
nitkellmu minn ekumenizmu
maghmul biss minn
konferenzi, laqghat, gesti ta’
rikonciljazzjoni, u inizjattivi
simili, imma hawnhekk
nghixu ekumenizmu haj,
ekumenizmu li fih id-diversi
Knejjes jitolbu taht l-istess
saqaf fl-istess hin, li fih id-
diversi esponenti (Griegi
Ortodossi, Frangiskani
(Kattolici Latini), Armeni
Ortodossi, Kopti, Sirjani,
Etjopici, Russi Ortodossi,
Griegi Kattolici, Maroniti,
Armeni Kattolici, Anglikani,
Luterani) jghixu fl-istess
ambjenti tat-toroq dojoq ta’
Gerusalemm u Betlehem, kif
ilhom jghixu ghal mijiet ta’
snin. Veru li xi kultant ikun
hemm inkwiet u nuqqas

ta’ gbil bejniethom, imma
dan hu biss parti mill-hajja
ta’ familja li fiha kulhadd
gieghed fl-Art Imqaddsa bi

skop qaddis: li jhares it-
tifkiriet tal-fidwa Kristjani

u jqaddishom bit-talb u
l-liturgija.

Jekk fl-Art Imqaddsa z-zmien
donnu hu eternita, u donnu
li 1-affarijiet jinbidlu bil-
mod hafna, dan ghaliex f'din
1-Art l-esperjenza tal-hajja
Kristjana hi antika dags
il-Knisja nnifisha. Hu biss
ir-rispett lejn id-diversi
tradizzjonijiet u riti li hu
garanzija ta’ kontinwita u

ta’ relazzjonijiet ta’ paci

bejn il-komunitajiet Insara.
Dan hu importanti, ghaliex,
bhal fi zmien Pawlu VI u
issa hafna izjed minn qabel,
l-Insara fl-Art Imqaddsa
huma minoranza assoluta
(inqas minn 2 fil-mija tal-
popolazzjoni). Il-htiega

li jkunu maghqudin u
jaghtu xhieda quddiem
ir-religjonijiet kbar ta’ din
1-Art, dik Ebrajka u dik
Musulmana, hu urgenti hafna
aktar minn qatt qabel.

I2-zjara spiritwali ta’ Pawlu
VI uriet li din ix-xhieda hi
possibbli. L-istess se turi
z-7jara tal-mahbub Papa
Frangisku li qed nistennewh
bil-herqa fostna, halli jgedded
il-gest profetiku ta’ Pawlu
VI quddiem Art Imqaddsa
mibdula li tistenna mill-
Insara xhieda ta’ tama ghal
futur ta’ paci.

